
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N  1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
         <<Հայաստանի Հանրապետության բյուջետային համակարգի մասին>>  Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի Հանրապետության կառավարությունը                           ո ր ո շ ու մ  է. 

        1.<<Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին>> N 1919-Ն որոշման մեջ կատարել փոփոխություն` համա​ձայն  հավելվածի:

        2.Հայաստանի Հանրապետության ֆինանսների նախարարության <<Գյուղական ֆինանսավորման կառույց-ծրագրի իրականացման գրասենյակ>> պետական հիմնարկի միջոցով գյուղատնտեսության ոլորտին տրամադրվող վարկերի տոկոսադրույքների սուբսիդավորման նպատակով Հայաստանի Հանրապետության գյուղատնտեսության նախարարությանը հատկացնել 150000.0 հազար դրամ՝ Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Սուբսիդիաներ ոչ պետական  ֆինանսական կազմակերպություններին>> հոդվածով)։

            3.Սույն որոշումն ուժի մեջ է մտնում պաշտոնական հրապարակմանը հաջորդող օրվանից:  

    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                                          ՎԱՐՉԱՊԵՏ

      



                                                                                    Տ. ՍԱՐԳՍՅԱՆ

	ՀԻՄՆԱՎՈՐՈւՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N  1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈԻՆՄԱՆ ԱՆՀՐԱԺԵՇՏՈԻԹՅԱՆ ՎԵՐԱԲԵՐՅԱԼ


	Իրավական ակտերի  հիմնավորումը

	1.
	Անհրաժեշտությունը

	
	ՀՀ կառավարության որոշման ընդունման անհրաժեշտությունը պայմանավորված է հետևյալ հանգամանքներով՝

- ՀՀ կառավարության 2008 թվականի հունիսի 12-ի N 706-Ն որոշմամբ վարկերի տոկոսադրույքների սուբսիդավորման համար ՀՀ պետական բյուջեից 2008 թվականին տրամադրվել էր 100 մլն դրամ, որը փոխանցվել էր ՀՀ ֆինանսների նախարա​րության <<Գյուղական ֆինան​սավորման կառույց - ծրագրի իրակա​նացման գրա​սենյակ>> ՊՀ -ին։ 2011 թվականի տարեվերջին նշված գումարից 22.6 մլն դրամ վերադարձվել է ՀՀ պետական բյուջե, 

-2011 թվականի ապրիլից հանրապետության ողջ տարածքում մեկնարկել է <<Գյուղատնտեսական ոլորտին տրամադրվող վարկերի տոկոսադրույքների սուբսիդավորման ծրագիրը>> (ՀՀ կառավարության 31.03.2011թ. N 349-Ն որոշում), որի իրականացման համար 2011 թվա​կանին ՀՀ պետական բյուջեից հատկացվել էր 250 մլն դրամ։ Նշված գումարից 2011 թվականի տարեվերջին ՀՀ պետական բյուջե է վերադարձվել 100.9 մլն դրամ, 

-ծրագրով նախատեսված էր 2011 թվականին (երկու փուլով) տրամադրել 15.0 մլրդ դրամի վարկ, սակայն տրամադրվել է 17.4 մլրդ դրամ (օգտագործվել է նաև ժամկետից շուտ մարված վարկերի գումարները)։ Ծրագրի շարունակման նպատակով 2012 թվականին ՀՀ պետական բյուջեից հատկացվել է 578.0 մլն դրամ գումար՝ 2011 և 2012 թվականներին տրա​մադրված վարկերի տոկոսադրույքների սուբսիդավորման համար։ ՀՀ պետական բյուջե վերադարձնելու պատճառով 2008 թվականի և հետագա տարիների վարկերի տոկոսադրույքների սուբսիդավորման համար տրամադրվել են վերը նշված 578.0 մլն դրամ գումարից։ Այդ  պատճառով 2012 թվականին ծրագրի շարունակման համար անհրաժեշտություն է առաջացել ՀՀ պետական բյուջեից հատկացնելու  լրացուցիչ գումար ։

	2.
	Ընթացիկ իրավիճակը և խնդիրները

	
	ՀՀ կառավարության 2011թվականի  N 349-Ն որոշմամբ հաստատված գյուղատնտե​սու​թյան ոլորտին տրամադրվող վարկերի տոկոսադրույքների սուբսիդավորման ծրագրի համար 2012թվականի ՀՀ պետական բյուջեով նախատեսված 578 մլն դրամ գումարը՝ նախորդ տարիներին սկսված վարկերի տոկոսադրույքների սուբսիդավորման համար հատկացված գումարների մի մասը ՀՀ պետական բյուջե հետ վերադարձնելու, ինչպես նաև 2011թվականի նախատեսված գումարից 2.4 մլրդ դրամ գումարով  ավելի վարկեր տրամադրելու, տնտեսավարողների կողմից  վարկերի ժամկետից շուտ մարումների պատճառով ամբողջությամբ սպառվել է և ծրագրի շարունակման համար պահանջվում է հատկացնել ևս 150.0 մլն դրամ։

	3.
	Տվյալ բնագավառում իրականացվող քաղաքականությունը

	
	Ներկայումս գյուղատնտեսության ոլորտում վարվող քաղաքականության կարևորագույն ուղղություններից է ոլորտի տնտեսավարողների համար ռեսուրս​ների մատչելիության բարձրացումը, մասնավորապես վարկերի մատչելիության և այդ քաղաքականության շարունակականության ապահովումը։

	4.
	Կարգավորման նպատակը և բնույթը

	
	Գյուղատնտեսության ոլորտին տրամադրվող վարկերի տոկոսադրույքների սուբսիդավորման համար անհրաժեշտ գումարների համալրումը և վարկերի տոկոսադրույքների սուբսիդավորման ծրագրի շարունակականության ապահովումը։

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշավել է  ՀՀ գյուղատնտեսության նախարարության աշխատակազմի  և ՀՀ ֆինանսների նախարարության <<Գյուղական ֆինանսավորման կառույց- ծրագրի իրականացման գրասենյակ>> ՊՀ-ի կողմից։

	6.
	Ակնկալվող արդյունքները

	
	Նախագծի ընդունումից ակնկալվում է՝

·   գյուղատնտեսությունում վարկերի տոկոսադրույքների սուբսիդա​վորման ծրագրի շարունակականութան ապահովում,

· գյուղատնտեսությունում տնտեսավարողների կարողությունների ընդլայնում,

· գյուղատնտեսության  զարգացման համար անհրաժեշտ պայմանների ստեղծում։

	7.
	Այլ տեղեկություններ

	
	Նախագծի վերաբերյալ այլ տեղեկություններ չկա։


	ՏԵՂԵԿԱՆՔ 
ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չի առաջանում։

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	«Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» ՀՀ կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:

	3.
	Այլ տեղեկություններ

	
	


	  ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	«Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» ՀՀ կառավարության որոշման նախագծի մասին  հասարակությանը չի իրազեկվել:



	2.
	Հասարակության մասնակցությունը նախագծմանը և/կամ քննարկումներին

	
	«Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» ՀՀ կառավարության որոշման նախագծի մշակմանը և /կամ/ քննարկմանը հասարակությունը չի մասնակցել:



	3.
	Այլ տեղեկություններ



ՏԵՂԵԿԱՆՔ
«Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» ՀՀ կառավարության որոշման նախագծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

Ամփոփաթերթ

«Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» ՀՀ կառավարության որոշամ նախագծի վերաբերյալ ստացված դիտողությունների  և առաջարկությունների , դրանց ընդունման կամ չընդունման  վերաբերյալ

	Առկայության, առաջարկության հեղինակը, գրության ստացման 
	Առարկություն; առաջարկության  բովանդակությունը
	եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

2012 թվականի դեկտենբերի 3-ի 

 N 1/4.5-2/15778-12
գրություն 


	Նախագծին կից հիմնավորման համաձայն 2012թ. ծրագրի շարունակման համար ՀՀ պետական բյուջեից վերը նշված լրացուցիչ գումարը հատկացնելու անհրաժեշտությունն առաջացել է ՀՀ 2012թ. պետական բյուջեով նախատեսված 578.0 մլն դրամ գումարից 2008թ. և հետագա տարիներին տրամադրված վարկերի տոկոսադրույքների սուբսիդավորմանը տրամադրելու պատճառով: Մինչդեռ հիմնավորման կարիք ունի ՀՀ 2012թ. պետական բյուջեով նախատեսված գումարից 2008թ. և հետագա տարիներին տրամադրված վարկերի տոկոսադրույքների սուբսիդավորմանը տրամադրելու նպատակահարմարությունն և անհրաժեշտությունը, քանի որ ՀՀ կառավարության 12.06.2008թ. N706-Ն և 31.03.2011թ. N349-Ն որոշումներով 2008թ. հունիսի 30-ից մինչև 2010թ. դեկտեմբերի 30-ը և 2011թ. ապրիլի 1-ից մինչև 2011թ. դեկտեմբերի 30-ն ընկած ժամանակահատվածում տրամադրված վարկերի տոկոսադրույքների սուբսիդավորման նպատակով ՀՀ գյուղատնտեսության նախարարությանն արդեն իսկ տրամադրվել է համապատասխանաբար 100.0 մլն և 250.0 մլն դրամ:

Ընդ որում գրությանը կից չեն ներկայացվել «Գյուղատնտեսության ոլորտին տրամադրվող վարկերի տոկոսադրույքների սուբսիդավորում» ծրագրի համար վարկերի տոկոսադրույքի մասնակի սուբսիդավորման նպատակով պահանջվող լրացուցիչ գումարի հաշվարկ-հիմնավորումները, ինչպես նաև 2011թ. ապրիլի 1-ից ըստ ամիսների տրամադրված վարկերի բաշխվածության, դրանց հետ վերադարձված մասի և սուբսիդավորման գումարների վերաբերյալ համապատասխան տեղեկատվությունը:

Ելնելով վերոգրյալից գտնում ենք նպատակահարմար, վերը նշված տեղեկատվության և համապատասխան պարզաբանումների առկայության պարագայում, դիտարկել բարձրացված խնդրի լուծման միջծրագրային վերաբաշխում կատարելու ճանապարհով իրականացնելու տարբերակը:


	Չի Ընդունվել:


	  Պահանջվող գումարի գնահատման համար հիմք է ընդունվել <<Ակբա-Կրեդիտ-Ագրիկոլ բանկ>>, <<ՊրոԿրեդիտ բանկ>>, <<Արդշինինվեստ բանկ>> և <<Կոնվերս բանկ>>  ՓԲԸ-ների կողմից ներկայացված սուբսիդավորման հայտերի հիման վրա <<Գյուղական ֆինանսավորման կառույց ԾԻԳ>> պետական հիմնարկի  կանխատեսումները (առդիր` ՀՀ կառավարու​թյան աշխատակազմի <<Գյուղատնտեսական տարածքների տնտեսական զարգացման ծրագրերի իրակա​նացման գրասենյակ>> պետական հիմնարկի 2012թ. նոյեմբերի 26-ի N 593/12 գրությունը):

· <<Ակբա-Կրեդիտ-Ագրիկոլ բանկ>> ՓԲԸ-ի կողմից ներկայացված կանխա​տեսվող գումարը 12.11.2012թ-ից մինչև 31.12.2012թ-ը կազմում է 114049717 դրամ, որից 23.11.2012թ. դրությամբ ներկայացված, բայց չբավարարված հայտերի հանրագումարը կազմում է 108439591.3 դրամ:

· <<ՊրոԿրեդիտ բանկ>>, <<Արդշինինվեստ բանկ>>, <<Կոնվերս բանկ>>  ՓԲԸ-ներից 23.11.2012թ. դրությամբ ստացված, բայց չբավարարված հայտերի ընդհանուր գումարը կազմում է 4850300 դրամ:

· Մինչև 2012 թվականի տարեվերջ (1 ամսվա ընթացքում) մասնակից բանկերից հնարավոր հայտերի գումարը ըստ <<Գյուղական ֆինանսավորման կառույց ԾԻԳ>> պետական հիմնարկի կանխատեսման կկազմի 31100000 դրամ:

Ընդամենը պահանջվող գումարը կազմում է 150000000 դրամ:


       Ըստ ամիսների տրամադրված վարկերի բաշխվածության վերաբերյալ  տեղեկանքները կցվում են:
            Հայաստանի Հանրապետության գյուղատնտեսության  նախարարության կողմից իրականացվող ծրագրերում պահանջվող գումարի չափով խնայողությունը բացակայում է:








